
mansab illegali fil-Forti Rikazli

Intervent kongunt fwaqtu mill-ALE u 1-ERA, bl-ghasafar
protetti magbuda illegalment jinhelsu lura fis-selvagg

Ir-rebbiegha tinsab wara 1-bieb u ghal hafna speci ta’ ghasafar il-passa tkun
diga bdiet. Waqt li fil-gimghat li gejjin se naraw hafna aktar ghasafar tal-
passa, uhud minn dawn l-ghasafar li jpassu minn fuq Malta diga qed
jitpoggew fil-periklu.

Aktar kmieni I-gimgha l-ohra, fil-25 ta’ Frar, bis-sahha ta’ hidma
investigattiva li ghamilna, identifikajna mansab fil-Kalkara - sit li kien diga
gie rrappurtat lill-pulizija fil-passat ghall-insib illegali. Wara li ttiehed
filmat tal-inhawi, sar rapport ma’ uffi¢jali tat-tagsima tal-pulizija tal-
Administrative Law Enforcement (ALE) li marru fil-post u sabu kemm
xbieki kif ukoll numru ta’ ghasafar magbuda illegalment mizmumin f'gageg.

[I-mansab mhux irregistrat, li nstab bi xbieki mitlugin ghal rihhom
minghajr l-ebda sorveljanza, jinsab fil-kumpless tal-Forti Rikazli, li huwa
proprjeta tal-Gvern ta’ Malta, u l-parti l-kbira tieghu prezentement hi
mikrija lill-Kummissjoni Maltija tal-Films.

Ufficjali tal-pulizija tal-ALE nehhew ix-xbieki u kkonfiskaw 23 ghasfur
protett li kienu ged jinzammu fil-maghluq. Minkejja li ntalab intervent min-
naha tal-esperti tat-Tagsima ghar-Regolamentazzjoni tal-Ghasafar Selvaggi
(Wild Birds Regulation Unit, WBRU), din ma kellhiex ir-rizorsi adegwati
biex tassisti, u l-pulizija kellhom iduru fuq l-esperti tal-Awtorita ghall-
Ambjent u r-Rizorsi (ERA) biex jghinuhom jidentifikaw l-ghasafar li gew
konfiskati.

L-ghasafar - li kienu jvarjaw minn Bliebel (Short-toed Larks) ghal Pitirrossi
(Robins), Ziemel (Dunnock), Dizz (Tree Pipit) u ghadd ta’ Sponsuni
(Chaffinches) u Gojjini (Linnets) - gew ezaminati minn veterinarju, u aktar
tard twahhlilhom curkett u nhelsu minn BirdLife Malta fir-Riserva Naturali
tal-Ghadira. Il-kundizzjoni ta’ hafna minnhom kagun tas-sitwazzjoni li
kienu qed jinzammu fiha kienet wahda fqira. Ic¢-crieket 1li twahhlu



illegalment fuq l-ghasafar flimkien max-xedd li kienu mlibbsin tnehhew
kollha minn fughom, qabel mal-ghasafar gew irringjati bi crieket ta’
BirdLife Malta u nghataw il-liberta.

[I-fatt li I-mansab kien armat bix-xbieki fl-art, u bl-ghasafar mizmuma fugq il-
post, uhud minnhom imbragati biex jintuzaw bhala lixka (decoys) ghal
ghasafar ohrajn, juri b’'mod car li n-nassab kellu l-intenzjoni li jagbad I-
ghasafar illegalment fil-gimghat li gejjin.

Qeghdin inxandru dan il-video b’filmati esklussivi li jiddokumenta -
operazzjoni shiha li saret mir-rejd tal-pulizija sal-mument li l-ghasafar
inhelsu lura fis-selvagg fejn hu posthom.

Min-naha taghna naghtu prosit kemm lill-ALE kif ukoll lill-ERA ghall-
intervent fwaqtu taghhom f'dan il-kaz li mhux biss salva 1-hajja ta’ dawn I-
ghasafar, imma wassal ukoll biex dawn ma jintuzawx bhala ghasafar tat-
tahrik ghal aktar insib illegali f'dan il-post. L-investigazzjonijiet tal-pulizija
ghadhom ghaddejjin.

Nizzel ir-ritratti minn hawn: https://we.tl /t-voi1lA7xNYy
1. L-ghasafar protetti magbduda illegalment li nstabu fil-Forti Rikazli
Bliebel konfiskati mill-pulizija
Sponsuni u Gojjini
Pitirross f’kundizzjoni fqira
Uhud mill-ghasafar gqabel inhelsu
L-ghasafar ged jinhelsu lura fis-selvagg fir-Riserva Naturali tal-Ghadira

Ara/nizzel il-filmati minn hawn: https://youtu.be/my8FL4mDS-Y
e Video editjat li jiddokumenta l-operazzjoni shiha minn xhin instab dan il-
mansab illegali sa xhin l-ghasafar inhelsu lura fis-selvagg

